
 

 

 

ቊጠባዊ ረዲኤት ንዝቕበል ዝምልከት 
ሓበሬታ 

ካብ 1 ሓምለ  2026 ጀሚሩ ናይ ንጥፈት ጠለብ ዝምልከቱ ሓደስቲ 
ሕጋጋት 

ካብ 1 ሓምለ  2026 ጀሚሩ ቊጠባዊ ረዲኤት ዝምልከቱ ሓደሽቲ ሕግታት ኣብ ግብሪ ክውዕሉ እዮም። እዞም 

ሕግታት ነቶም ልዕሊ 3 ኣዋርሕ ቊጠባዊ ረዲኤት ከመልክቱ ዝጸንሑ ይጸልዎም። ኣብ’ዚ ግዜ’ዚ ናይ ንጥፈት 
ተሳትፎ ጠለብ  ክተኣታቶ እዩ። 

ናይ ንጥፈት ጠለብ እንታይ ማለት እዩ? 
ናይ ንጥፈት ጠለብ ማለት ቊጠባዊ ረዲኤት ክወሃበካ እንተ ኾይኑ ትሳተፎ ንጥፈታት ክህልወካ ኣለዎ። እቲ 

ዕላማ ናብ ስራሕ ወይ ትምህርቲ ንኽትቀራርብ ንምሕጋዝን ንነዊሕ እዋን ቊጠባዊ ረዲኤት ዘድልየካ እንተኾይኑ 
ድማ ትርጉም ዘለዎ ንጥፈት ንኽትነጥፍ እዩ። 

እዚ ናይ ንጥፈት ጠለብ ዘገልግል ብመሰረቱ ንሰለስተ ተኸታተልቲ ኣዋርሕ ቊጠባዊ ረዲኤት ምስ ትወስድ እዩ። 
ብተወሳኺ ቅድሚ እዚ ግዜ እዉን ነዚ ናይ ንጥፈት ጠለብ ክንጠልብ ንኽእል ኢና ንኣብነት፤ 

• ቊጠባዊ ረዲኤት ትወስደሉ ካብ ዝነበርካ ካልእ ኮሙን ናብ’ዚ ኮሙን ምስ ትግዕዝ  

• ምውሳድ ቊጠባዊ ረዲኤት ንሓጺር እዋን ዘቋረጽካዮ ግን ንነዊሕ እዋን ትወስድ ዝነበርካ 

ምስ ተኽውን  

እንታይ ዓይነታት ንጥፈታት ክወሃበካ ይኽእል? 
እቲ ኮሙን ኣርባዕተ ዓይነት ንጥፈታት ይዕድም፤ 

1. ናብ ስራሕ ወይ ትምህርቲ ዘቀራርቡ ደረኽትን ደገፍትን ንጥፈታት 

2. ክእለት ቋንቋኻ ዘሐይሉ ንጥፈታት 

3. ኣብ ናይ ስራሕ ቦታ ብምኻድ ተካይዶም ንጥፈታት (ንኣብነት ፕራክቲክ) 

4. ስራሕ ንምንዳይ ዝወሃብ ደገፍ  

ንኽንደይ ሰዓታት ክትሳተፎ ኣለካ? 

• እቲ ንጥፈት ብመሰረቱ ምሉእ ሰዓታት ንኸተካይዶ እዩ፤ ኣብ ሰሙን 40 ሰዓታት። 

• እቲ ሰዓታት ከከም ዓቕምኻ ይስተኻኸል። 

• ናይ ከፊል ስራሕ ትሰርሖ ወይ ካልእ ትነጥፎ ንጥፈታት ምስ ዝህልወካ ብኽንድኡ እቲ ግዜ ይንኪ። 

• ትሕቲ 8 ዓመት ዝዕድሚኦም ቈልዑ ወይ ጌና ቀዳማይ ዓመት ትምህርቲ ዘይወድኡ ቈልዓ እንተሃልዩካ፡ 

እቲ ጠለብ ይንክይን ምስ'ቲ ክፉት ሰዓታት መዋእለ-ሕጻናት ድማ ይስተኻኸል። 

እዚ ናይ ንጥፈት ጠለብ ንመን ይምልከቶ? 
መብዛሕትኦም እቶም ንልዕሊ ሰለስተ ኣዋርሕ ቊጠባዊ ረዲኤት ክወስዱ ዝጸንሑ ኣባጽሕ ይምልከቶም።  



 

ንዓኻ ግን ኣይምልከተካን እዩ እንተደኣ ንኣብነት፤ 

• ዕድሚኦም ካብ 18–20 ዓመት ዝኾነን ኣብ መባእታዊ ቤት ትምህርቲ፣ 2ይ ደረጃ ቤት ትምህርቲ ወይ 
ተመሳሳሊ ትምህርቲ ዝኸዱ 

• ድሮ ናይ ምሉእ ግዜ ንጥፈት ዘለዎም(ስራሕ፡ ፕሮግራም፡ SFI ወይ ትምህርቲ) 

• ናይ ሕማም ሓገዝ፣ ናይ ሕማም ካሕሳ፣ ንጥፈታዊ ክፍሊት ወይ ተሃድሳዊ ክፍሊት ዝወስዱ 

• ትሕቲ 1 ዓመት ቈልዓ ዝሓዛ ኣብ ናይ ወላዲ ዕረፍቲ ዝርከባ 

• ናይ ጥሮታ ዕድመ ዝበጽሑ 

 

እቲ መስርሕ ብኸመይ ይካየድ? 

ድሮ ኣብ ሓደ ንጥፈት ትሳተፍ እንተለኻ፡ ኣብ ዝመጽእ ናይ ምንዋሕ ውሳነ እዚ ኣካል ናይ'ቲ ንጥፈት ጠለብ 
ይኸውን። ኣብ ሓደ ንጥፈት ዘይትሳተፍ እንተ ኣለኻ ግን፡ እታ ቊጠባዊ ረዲኤት ተካይድ ሃንድሌጋረ ምሳኻን ምስ 
ኣሃዱ ዕዳጋ ስራሕን ምስ ኣሃዱ ምውህሃድ ስደኛታትን ሓቢርኩም መደብ ተውጹ ምእንትን ምሳኻ ዝሰማማዕ 
ንጥፈት ንኽትረኽቡ።  ስራሕ ክትደልየሉ እትኽእለሉ ግዜ እውን ክህሉ እዩ። 

ምስ ዘይትሳተፍ እንታይ የጋጥም? 
ኣብቲ ንጥፈታት እንተ ዘይተሳቲፍካን ቅቡል ምኽንያት እንተዘይብልካን፡ እቲ ዝወሃበካ ቊጠባዊ ረዲኤት ይንኪ 
ወይ ድማ ክንጸግ ይኽእል። 

እዚ ናይ ንጥፈት ጠለብ ንኽንደይ እዋን የገልግል? 
እዚ ናይ ንጥፈት ጠለብ ክሳብ ቊጠባዊ ረዲኤት ትወስድ ዘለኻ የገልግል። ኣብ እዋን ክረምቲ ንኣርባዕተ 
ተኸታተልቲ ሳምንትታት ዕረፍቲ ክትረክብ መሰል ክህልወካ እዩ። 

ሕቶታት ኣለካ ድዩ? 
ሕቶታት ምስ ዝህልወካ፡ ነታ ቊጠባዊ ረዲኤት ተካይድ ሃንድሌጋረ ተወከሳ።  

 

ምስ ሕውነታዊ ሰላምታ 

ኮሙን ቦርሌንገ 


